Davlat-xususiy sheriklik shartlari asosida “e-Logistika” loyihasi yuzasidan jamoatchilik muhokamasi eʼloni
Ma‘lumki, O‘zbekiston Respublikasi Prezidentining 2025-yil 27-yanvardagi “O‘zbekiston Respublikasining transport-logistika tizimini yanada rivojlantirish chora-tadbirlari to‘g‘risida” PQ-28-son Qarorida transport-logistika tizimini 2030-yilgacha rivojlantirishning ustuvor yo‘nalishlari belgilab o‘tilgan. Xususan:
· xalqaro va mintaqaviy hamkorlikni yanada rivojlantirish hisobiga tashqi savdo yo‘nalishlarini diversifikatsiyalash, mavjud to‘siqlarni bartaraf etish, tashqi bozorlarga yuklarni yetkazib berish muddatlarini qisqartirish, transport-logistika xarajatlarini maqbullashtirish;
· multimodal tamoyilni maksimal darajada amalga oshirish imkonini beruvchi logistika xizmatlari bozorini rivojlantirish, 3PL va undan yuqori formatda xizmatlar ko‘rsatishga ixtisoslashgan yirik milliy transport operatorlari tashkil etilishini rag‘batlantirish;
· mamlakat tranzit salohiyatini to‘laqonli ro‘yobga chiqarish, shu jumladan, moslashuvchan tarif siyosatini qo‘llash va bojxona tartib-taomillarini soddalashtirish yo‘li bilan qo‘shimcha tranzit yuk oqimlarini jalb etish.

O‘zbekiston Respublikasi Vazirlar Mahkamasining 2024-yil 30-oktabrdagi “Davlat-xususiy sheriklik sohasini yanada takomillashtirish hamda kompleks tizimlashtirish chora-tadbirlari to‘g‘risida”gi 720-son qarori bilan tasdiqlangan “Davlat-xususiy sheriklik loyihalarini amalga oshirish tartibi to‘g‘risida”gi nizom 11-bandida aholining, tovarlarni (ishlarni, xizmatlarni) iste’mol qiluvchilarning, ulardan foydalanuvchilarning manfaatlarini inobatga olish maqsadida vakolatli davlat organining talabiga binoan DXSh loyihasi jamoatchilik muhokamalari bilan birga tayyorlanishi lozimligi qayd etilgan. 

Yuqoridagilardan kelib chiqib, Davlat-xususiy sheriklik shartlari asosida 
“e-Logistika” loyihasi (quyidagi ilova qilingan jadvalga qarang) ishlab chiqilayotganligi ma’lum qilinadi. 

Loyiha doirasida tadbirkorlik sub‘ekti mablag‘lari hisobidan yuk yuboruvchilar (sanoat korxonalari, savdo tarmoqlari, kichik biznes, fermerlar, eksportchi va importchilar) uchun yechimlar ishlab chiqish, yuk tashuvchilarni (transport kompaniyalari, yuk mashinalari egalari, temir yo‘l va multimodal operatorlar) ish hajmi bilan ta’minlash va logistika xizmatlari jarayonini optimallashtirish, SI-marshrut optimizatsiyasi (yuksiz yurishlarni kamaytirish), dinamik narxlash (real vaqtda talab va taklif asosida tariflar shakllantirish), ERP/CRM tizimlari bilan integratsiya, hujjat aylanmasini avtomatlashtirish (e-CMR, elektron yuk hujjatlari, e-imzo), mobil ilovalar (iOS va Android uchun) ishlab chiqishga qaratilgan “e-Logistika” tizimi joriy etish rejalashtirilgan.
Loyiha doirasida xususiy sherik mablag‘lari hisobiga “e-Logistika” tizimi joriy etiladi va 30 yildan so‘ng davlat sherigiga ushbu tizim to‘liq qaytariladi. 

Loyihaning daromad manbasi foydalanganlik uchun to‘lovdan iborat bo‘lib, xizmatlar uchun to‘lanadigan to‘lov miqdorlari davlat sherigi bilan kelishilgan holda o‘rnatiladi. 

Mazkur loyiha yuzasidan fikr-mulohazalaringiz mavjud bo‘lgan taqdirda, 
2026-yil 8-mayga qadar quyidagi elektron manzillarga yuborishingiz mumkin:

O‘zbekiston Respublikasi Transport vazirligi Investitsiyalar va davlat-xususiy sheriklikni rivojlantirish bo‘limi: 
Toshkent viloyati Yuqori Chirchiq tumani “Istiqbol” MFY Yangi Toshkent shahrini barpo etish hududi Transport vazirligi ma’muriy binosi. 

Elektron pochta manzili: info@mintrans.uz , mintrans@exat.uz 
Telefon raqami: +998 71 202-05-00 
Avtobus: 197, 137
Mo‘ljal: Transport vazirligi ma’muriy binosi
Ish vaqti: Dushanba - Juma 9:00 - 18:00
Davlat-xususiy sheriklik shartlari asosida “e-Logistika” tizimini joriy etish loyihasi to‘g‘risida
MAʼLUMOT

	№
	Asosiy koʻrsatkichlar
	Maʼlumotlar

	1
	Loyihaning nomi
	Davlat-xususiy sheriklik shartlari asosida “e-Logistika” tizimini joriy etish

	2
	Loyiha taraflarining nomi:

Davlat sherigi: 

Xususiy tashabbuskor: 
	O‘zbekiston Respublikasi Transport vazirligi
“Transport infrastrukturasini raqamlilashtirish” masʼuliyati cheklangan jamiyati

	3
	Loyihaning faoliyat yoʻnalishi
	Transport xizmatlari

	4
	Loyihaning joylashgan manzili
	Toshkent viloyati, Yuqorichirchiq tumani, Istiqbol, Transport vazirligining Ma’muriy binosi

	5
	Loyihani amalga oshirish muddati
	29 yil 11 oy

	6
	Loyihaning amal qilish muddati 
	30 yil

	7
	Loyihaning umumiy qiymati
	11 390 000,0 ming so’m 

	8
	Davlat tomonidan qoʻllab-quvvatlash hajmi va turlari
	Loyihani amalga oshirish doirasida davlat tomonidan qo‘llab-quvvatlash turlari ko‘zda tutilmagan.




